КОМИ РЕСПУБЛИКАЛӦН ОЛАНПАС

“Коми Республика мутасын меставывса тӧдчанлуна мупытшса
участокъясӧн вӧдитчан юкӧнын ӧткымын юалӧм йылысь” 
Коми Республикаса Оланпаслӧн 1 статьяӧ вежсьӧмъяс пыртӧм йылысь


Примитӧма Коми Республикаса
Каналан Сӧветӧн			                      2017 вося ӧшым тӧлысь 21 лунӧ

1 статья. Пыртны “Коми Республика мутасын меставывса тӧдчанлуна мупытшса участокъясӧн вӧдитчан юкӧнын ӧткымын юалӧм йылысь” Коми Республикаса Оланпаслӧн 1 статьяӧ (Коми Республикаса канму власьт органъяслӧн индӧд-тшӧктӧмъяс, 2012, 6 №, 144 ст.; 34 №, 783 ст.; 2013, 37 №, 702 ст.; 2015, 4 №, 29 ст.; 26 №, 362 ст.) татшӧм вежсьӧмъяс:
1) сизимӧд абзацын “да найӧс перйӧм могысь.” кывъяс вежны “да найӧс перйӧм могысь;” кывъясӧн;
2) содтыны татшӧм сюрӧса кӧкъямысӧд абзац:
“сы могысь, медым корсьны да перйыны паськыда тӧдса мупытшса озырлун, кутшӧм колӧ ӧтув вӧдитчан автомашина туйяс стрӧитан, выльмӧдан, капитальнӧя дзоньталан, дзоньталан да видзан уджъяс вӧчӧм могысь, мыйяс збыльмӧдӧны индӧм уджъяс вӧчӧм вылӧ гражданскӧй-инӧда сёрнитчӧмъяс подув вылын, кутшӧмъясӧс кырымалісны “Канму да муниципальнӧй могъяс вылӧ вузӧс, уджъяс, услугаяс ньӧбан юкӧнын контракт система йылысь” Федеральнӧй оланпас либӧ “Торъя сикас юридическӧй кывкутысьясӧн вузӧс, уджъяс, услугаяс ньӧбӧм йылысь”  Федеральнӧй оланпас серти, конкурс либӧ аукцион нуӧдтӧг меставывса тӧдчанлуна мупытшса участокӧн, кӧні эм паськыда тӧдса мупытшса озырлун, вӧдитчан инӧд сетӧм йылысь;”;
3) содтыны татшӧм сюрӧса ӧкмысӧд абзац:
“муувса ва перйӧм вылӧ, мыйӧн вӧдитчӧны, медым овмӧс боксянь да бытӧвӧя могмӧдны ваӧн сад вӧдитан абу коммерческӧй ӧтувъяс да (либӧ) град выв пуктас  вӧдитан абу коммерческӧй ӧтувъяс, меставывса тӧдчанлуна мупытшса участокӧн вӧдитчан инӧд сетӧм йылысь.”.

2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын, тайӧ Оланпаслӧн 1 статьяса 3 пункт кындзи.
Тайӧ Оланпаслӧн 1 статьяса 3 пункт вынсялӧ 2019 вося тӧвшӧр тӧлысь 1 лунсянь.

